
«ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
       
	1. Վարչապետի աշխատակազմի պետաիրավական վարչություն
	26.07.2021թ.

	
	N02/10.20/25127

	Նախագծի 2-րդ հոդվածով առաջարկվող կարգավորմամբ նախատեսվում է ընդլայնել պետական ոչ առևտրային կազմակերպությունների գործադիր մարմնի պաշտոնի համար ներկայացվող չափանիշների շրջանակը՝ դրանով իսկ նշված պաշտոնին հավակնելու հնարավորություն տալով շատ ավելի լայն շրջանակի անձանց, ինչը չի համապատասխանում նախագծի հիմնավորմամբ նշված նպատակին՝ կառավարչական փորձի և մասնագիտական հմտությունների պայմանի մասով:
Մասնավորապես, պարզ չէ, թե 4 տարվա հանրային ծառայության, այդ թվում՝ «կրտսեր» խմբի պաշտոններում, ստաժ ունեցող քաղաքացու դեպքում ինչպես կարող է ապահովվել կառավարչական փորձի առկայության պայմանը: Դիտարկումը վերաբերելի է նաև մասնագիտական ստաժին: 
Մյուս կողմից, առաջարկվող ձևակերպումից հետևում է, որ որևէ ՊՈԱԿ-ի գործադիր մարմնի պաշտոնում կարող է նշանակվել անձ, ով մասնագիտությամբ կամ աշխատանքային ստաժի բնագավառով որևէ առնչություն չունի տվյալ մարմնի գործունեության հետ, ինչը լրացուցիչ հիմնավորման կարիք ունի հետապնդվող նպատակին և ընդհանուր պետական քաղաքականությանը համապատասխանության տեսանկյունից:
	[bookmark: _GoBack]
Չի ընդունվել
Համաձայն «Քաղաքացիական ծառայության մասին» օրենքի 7-րդ հոդվածի 2-րդ մասի 1-ին և 2-րդ կետերով սահմանված պահանջների՝ քաղաքացիական ծառայության ղեկավար պաշտոնների 1-ին և 2-րդ ենթախմբերի պաշտոններ զբաղեցնելու  համար անհրաժեշտ է հանրային ծառայության առնվազն չորս տարվա ստաժ կամ հինգ տարվա մասնագիտական աշխատանքային ստաժ կամ պաշտոնի անձնագրով պահանջվող աշխատանքի բնագավառում` հինգ տարվա աշխատանքային ստաժ, իսկ քաղաքացիական ծառայության ղեկավար պաշտոնների 3-րդ, 4-րդ և 5-րդ ենթախմբերի պաշտոնների համար՝ հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ պաշտոնի անձնագրով պահանջվող աշխատանքի բնագավառում` չորս տարվա աշխատանքային ստաժ։
   Վերոնշյալից հետևում է, որ գլխավոր քարտուղարի կամ վարչության պետի ու բաժնի պետի պաշտոններ զբաղեցնելու համար նախատեսված է հանրային ծառայության առնվազն 4 կամ 3 տարվա ստաժ։ Պետական ծառայության համակարգում գլխավոր քարտուղարի, վարչության պետերի ու նրանց տեղակալների, բաժնի պետերի պաշտոնները, ըստ էության   գտնում ենք համադրելի են ՊՈԱԿ-ի տնօրենի պաշտոնի հետ և այդ պաշտոնում կարող են նշանակվել համապատասխան հմտություններ  ունեցող այն անձինք, որոնց «Քաղաքացիական ծառայության մասին» օրենքով թույլատրվում է զբաղեցնել հանրային ծառայության ղեկավար պաշտոններ։ Ուստի՝ գտնում ենք, որ առաջարկվող կարգավորումն այդ տեսանկյունից ընդունելի է։ 
	 

	
	
	

	2. Վարչապետի աշխատակազմի իրավաբանական վարչություն
	26.07.2021թ.

	
	N02/10.20/25127

		Նախագծով ներկայացված հիմնավորման համաձայն՝ «Պետական ոչ առևտրային կազմակերպությունների մասին» օրենքի 16-րդ հոդվածի 1-ին մասը նոր խմբագրությամբ շարադրելու անհրաժեշտությունը պայմանավորված է «համապատասխան բնագավառի մասնագիտական աշխատանքային ստաժ» եզրույթի անորոշությամբ, մինչդեռ նախագծով առաջարկվող խմբագրությամբ նախագծի հիմնավորման մեջ բարձրացված խնդիրը չի լուծվում, հետևաբար անհրաժեշտ է նախագծով առաջարկվող փոփոխությունը համապատասխանեցնել նախագծի հիմնավորմանը:
	Ընդունվել է

	3. Վարչապետի աշխատակազմի կազմակերպաիրավական վարչություն
	
26.07.2021թ.

	
	N02/10.20/25127

		«Պետական ոչ առևտրային կազմակերպությունների մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
1.  Նախագծի 2-րդ հոդվածով նախատեսվում է սահմանել, որ գործադիր մարմնի պաշտոնում կարող է նշանակվել Հայաստանի Հանրապետության այն բարձրագույն կրթություն ունեցող գործունակ չափահաս քաղաքացին, ով ունի հանրային ծառայության առնվազն չորս տարվա ստաժ կամ առնվազն չորս տարվա մասնագիտական աշխատանքային ստաժ կամ համապատասխան բնագավառի առնվազն երեք տարվա մասնագիտական աշխատանքային ստաժ, եթե օրենքով այլ բան նախատեսված չէ:
Նախագծին կից ներկայացված հիմնավորման մեջ նշվում է, որ  «համապատասխան բնագավառ» եզրույթի կիրարկումն   գործնականում՝ ելնելով համապատասխան լիազոր մարմնի պետական ոչ առևտրային կազմակերպության առանձնահատկություններից,  կարող է առաջացնել տարընկալումներ և խնդիրներ գործադիր մարմնի պաշտոնի նշանակելիս:»։ 
Այս կապակցությամբ հայտնում ենք, որ Նախագիծն առաջարկվող բովանդակությամբ ընդունվելու դեպքում Նախագծին կից ներայացված հիմնավորման մեջ ներկայացված խնդիրը, ըստ էության,  չի լուծվում, քանի որ համապատասխան բնագավառ եզրույթն Նախագծով չի հստակեցվում և դարձյալ տարընկալումների տեղիք կարող է տալ։
Ելնելով վերոգրյալից՝ առաջարկում ենք Նախագիծը համապատասխանեցնել հիմնավորմամբ հետապնդվող նպատակին։
  Բացի այդ, հարկ է նշել նաև, որ Նախագծով առաջարկվող «համապատասխան բնագավառի առնվազն երեք տարվա մասնագիտական աշխատանքային ստաժ» արտահայտությունը խնդրահարույց է:
	Այսպես՝ Աշխատանքային օրենսգրքի 20-րդ հոդվածի 1-ին մասի 2-րդ կետով սահմանված է, որ մասնագիտական աշխատանքային ստաժն այն ժամանակահատվածն է, որի ընթացքում կատարվել է քաղաքացու կրթության կամ անհրաժեշտ որակավորման մասին վկայականում նշված մասնագիտությամբ աշխատանք: Մինչդեռ համապատասխան բնագավառի աշխատանքային ստաժը որևէ կոնկրետ բնագավառում աշխատած ժամանակահատվածն է՝ անկախ անձի կրթության կամ որակավորման մասին վկայականում նշված մասնագիտությունից, հետևաբար համապատասխան բնագավառի աշխատանքային ստաժը մասնագիտության և մասնագիտական աշխատանքային ստաժի հետ կարող է որևէ կապ չունենալ:
	Հաշվի առնելով վերոգրյալ՝ առաջարկում ենք Նախագծի 2-րդ հոդվածով առաջարկվող «համապատասխան բնագավառի առնվազն երեք տարվա մասնագիտական աշխատանքային ստաժ» արտահայտությունից հանել «մասնագիտական» բառը` միաժամանակ հստակեցնելով «համապատասխան բնագավառ» եզրույթը:
	





          

Ընդունվել է




































